
  2016 соналъул 22 маялда 
Гумбет районалда тIобитIана 
олимпийцал ХIажимурад 
МухIамадовасул ва Мурад 
ХIайдаровасул цIаралда эр-
кенаб гугариялъул рахъ-
алъ Халкъазда гьоркьосеб 
кIиабилеб турнир. Гьелдаго 
цадахъ районалда тIобитIана 
хъулухъалъулал тIадал ишал 
тIуралаго гIумруялдаса 
ратIалъарал  Россиялъул 
МВДялъул Гумбет районалъ-
ул отделалъул хIалтIухъаби 
ракIалдещвеялъул мурадалда 
гIисинал гIолилазда гьоркьоб 
эркенаб гугариялъул турнир-
ги. Къецазда гIахьаллъана 
Дагъистаналъул шагьаразда-
са ва районаздаса, Карачаево-
Черкесиялдаса ва Белорусси-
ялдаса 160 речIчIухъан.

Турнирал рагьиялъул тад-
биралда кIалъана Дагъиста-
налъул парламенталъул ви-
це-спикер СайгидахIмад 
АхIмадов, Гумбет районалъ-
ул бетIер МухIамадгIали 
МухIамадгIалиев, олимпиялъ-
ул чемпион, Россиялъул тIаса 
бищараб эркенаб гугариялъул 
командаялъул кIудияв тре-
нер ХIажимурад МухIамадов 
ва цогидалги. Олимпийцал 
ХIажимурад МухIамадовасул 
ва Мурад ХIайдаровасул 
цIаралда тIобитIараб турни-
ралда бергьаразул щивасе 
щвана кубокал, грамотаби ва 
90 азарго гъурущ. Хъулухъ-
алъулал тIадал ишал тIуралаго  
гIумруялдаса ратIалъарал Рос-
сиялъул МВДялъул Гумбеталда 
бугеб отделалъул хIалтIухъаби 
ракIалдещвеялъул турнирал-
даги призовияб фондалда 100 
азаргоялда цIикIкIун гъурущ 
букIана.

    Турнирал рагьулаго «Гум-
бет район» муниципалияб рай-
оналъул бетIер МухIамадгIали 
МухIамадгIалиевас абуна гьа-
динал спортивиял къецаз, спор-
тсменал физическияб рахъалъ 
церетIеялъе гуребги, жамгIият, 
хасго гIолилал цоцалъ гъунки-
ялъе  квербакъи гьабулин.

«Жакъасел турниразда 
нилъеца салам кьолеб буго ки-
налго спортсменазе, гьалбаде-
рие, балагьаразе. Нилъ рохарал 
руго, гьоболлъухъ олимпийцал 
ХIажимурад МухIамадов ва 
Мурад ХIайдаров рачIиналдаса.

ХIурматиял олимпийцал, 

бакълъулал, нуж ккола Гумбе-
талъул, Дагъистаналъул, Росси-
ялъул чIухIи. Нужеца гIолилазе 
мисал бихьизабулеб буго, 
гIолеб гIелалъе рухIиябгун 
ВатIан бокьиялъул тарбия кье-
ялъул хIалтIулъ гIахьаллъулел 
руго.

Нилъеца салам кьолеб 
буго турниразул судьязе, 
Дагъистаналъул спортивияб 

Федерациялъул судейскияб 
коллегиялъул председатель Пе-
киналда олимпиялъул хIаязда 
речIчIухъабазул къецазда су-
дьялъи гьабурав ГIубайдула 
ГIусмановасе ва цогидазе. Абу-
ла «Спорт ракълил вакил буго» 
- абун. Гьединал турнираз 
халкъазда гьоркьоб гьудуллъи 
щулалъиялъе, Северияб Кав-
казалда социалияб ахIвал-хIал 
лъикIлъизабиялъе кумек гьабу-
ла», - ян абуна  МухIамадгIали 
МухIамадгIалиевас.

ДРялъул Халкъияб Со-
браниялъул  председателасул 
заместитель СайгидахIмад 
АхIмадовасги гьабуна бар-
киялъулаб кIалъай ва абу-
на: «Нилъеца олимпийцал  
ХIажимурад  МухIамадов 
ва Мурад ХIайдаровги 
гIахьаллъун, гьезул приза-
зе гIоло  эркенаб гугариялъ-
ул Халкъазда гьоркьосеб 
кIиабилеб турнир тIобитIулеб 
буго. Гьел олимпийцал руго 

гIолилазул насихIатчагIи, 
гIицIго спорталъулъ гурелги, 
мисалияллъун, ВатIаналъул 
патриоталлъун. Салам кьола 
Карачаево-Черкесиялдаса, Бе-
ларусь Республикаялдаса ва 
Россиялъул регионаздаса спор-
тивиял делегациязе».

Олимпиялъул чемпион, 
дунялалъул чемпион, Росси-
ялъул тIаса бищараб эркенаб 

гугариялъул командаялъул 
кIудияв тренер ХIажимурад 
МухIамадовас баркала загьир 
гьабуна спортсменазе, турнир 
гIуцIаразе, гIахьалчагIазе.

    «Жакъа Гумбеталда унеб 
буго эркенаб гугариялъул гьай-
батаб байрам. Россиялъул батIи-
батIиял букIназдаса гурелги, 
къватIисел пачалихъаздасаги 
рачIун руго гьалбал. Бокьун буго 
баркалаялъул рагIаби абизе 
тIоцебесеб  иргаялда «Гумбет 
район» муниципалияб райо-
налъул бетIер МухIамадгIали 
МухIамадгIалиевасе, гьесул ко-
мандаялъе.

    Нилъеда кидаго кIоченаро 
хъулухъалъул тIадал ишал 
тIуралаго гIумруялдаса     ратIа-
лъарал полициялъул хIлтIухъа-
би, гьезул хIурмат гьабилъ-
ун ккола гIисинал гIолилазда 
гьоркьоб жакъа турнир 
тIобитIулеб букIинги. Гьарула 
речIчIухъабазе чIахIиял бер-
гьенлъаби, спорталъулъ ха-

дурккунги церетIеял», - ян абу-
на ХIажимурад МухIамадовас.

Олимпийцазул цIаралда 
турниралда гIахьаллъана 86 
ва 74 кг. цIайиялда гугарухъ-
аби. 21 спортсмен вукIана 
гьел цIайиязда. ХIажимурад 
МухIамадовасул цIайиялда (86 
кг.) бергьенлъи босана М. Наби-
евас (Гумбет район), кIиабилеб 
бакI  щвана С. Юсуповасе (Ба-

тыровасул цIаралда бугеб эр-
кенаб гугариялъул школа, Ха-
савюрт), лъабабилеб бакI - М. 
Улубиевасе (Казбек район) ва 
Булаталиевасе (Гумбет район).

Пекиналъул олимпиада-
ялъул мазгарул призер Мурад 
ХIайдаровасул цIайиялда (74 
кг.)  тIоцебесеб бакI К. Малико-
вас (олимпиялъул резервалъул 
училище, Хасавюрт), кIиабилеб 
бакI М. ГIабдулаевас (олим-
пиялъул резервалъул учили-
ще, Хасавюрт), лъабабилеб 
бакI А. Багомедовас (ХIамид 
ХIамидовасул цIаралда бугеб 
школа, МахIачхъала) ва А. Бай-
темировас (Гумбет район) кку-
на.

Олимпийцазул кIиябго 
цIайиялда бергьаразе Гумбет 
районалъул администраци-
ялъ кьуна 70 азарго гъурущ 
(тIоцебесеб бакIалъе 30 азарго, 
кIиабилелъе – 20 азарго, лъаба-
билелъе – 10 азарго гъурущ. 

(Ахир-кIиабилеб гьум).

Спорт – ракълИл ва гьудуллъИялъул  вакИл

Олимп босарал бакълъулазул кIиабилеб турнир
Рекъел-парахалъи цIунун, гIумру кьурал полициялъул хIалтIухъаби ракIалде щвезариялъул 

турнирги тIобитIана

Депутатлъиялде щал
 рищилел

Бакълъулазул школазда – 
ахирисеб цIумур

Шамил районалъул 
«Цолъи» басмаялъул  

85-сонилаб нух

Игьали: лъедалъун ва 
токалдалъун хьезари

Шамилхъалаялда тIоби-
тIана мугIрузул террито-
риалияб округалъул респу-
бликаялъулаб «Дагестан 
– за здоровое поколение» ма-
рафон-конкурс. Гумбет райо-
налъул лъайкьеялъул отдела-
лъ, конкурсалъул хIалтIул 
нухмалъулелгун цадахъ, 5 но-
минациялда      лъайкьеялъул
учреждениязул цIалдохъа-
базул хIалтIи битIана.

Зоналияб этапалъул хIаси-
лазда рекъон нилъер рай-
оналдаса финалалде ана 5  
цIалдохъанасул хIалтIи.

«Поделки» номинациялда 
МелъелтIа гьоркьохъеб шко-
лалда ПатIимат Расуловалъул 
(6 класс) хIалтIи – (нухмалъ-
улел Мадина МухIамадова, 
Калимат МухIидинова), 
«Видеоролик», (наркотиказ-
де дандечIараб) номинациял-
да ЦIаналъ аслияб школалъул 
9 классалъул цIалдохъабазул 
группаялъ хIадурараб хIалтIи 
– (нухмалъулев СагIидбег 
МутагIилов «Фотоколлаж» 
номинациялда ЦIаналъ ас-
лияб школалъул цIалдохъан 
ПатIимат  ПатахIовалъул 
хIалтIи – ( нухмалъулей Ну-
цалай ГIабдурахIманова). 
«Расправь крылья» акциялъул 
номинациялда МелъелтIа гьор-
кьохъеб школалъул 10 клас-
салъул цIалдохъан МухIамад 

Астимировасул хIалтIи – (нух-
малъулей РабигIат Астимиро-
ва). «Слоган»     номинациялда 
ЦIаналъ аслияб школалъ-
ул   цIалдохъан  ПатIимат    
МутагIилумовалъул хIалтIи 
– (нухмалъулей Нуцалай 
ГIабдурахIманова).

    17   маялда   МахIачхъалаялда 
гIолилазул культурияб цен-
тралда тIобитIана республика-
ялъул «Улбул - наркотиказде 
данде» жамгIияб гIуцIиялъ ре-
спубликаялъул батIи-батIиял 
министерствабигун ва ведом-
ствабазгун цадахъ гIуцIараб 
«Дагестан – за здоровое поко-
ление» республикаялъулаб ма-
рафон – конкурсалъул финал. 
Гьениб гIахьаллъи гьабуна 
зоналияб конкурсалда бергьа-
рал МелъелтIа гьоркьохъеб 
ва ЦIаналъ аслияб школалъул 
цIалдохъабаз.  Гьениб «Подел-
ки» номинациялда кIиабилеб 
бакI щварай МелъелтIа гьор-
кьохъеб школалъул 6 классалъ-
ул цIалдохъан ПатIимат Расу-
ловалъе ДРялъул гIолилазул 
ишазул рахъалъ министерство-
ялъ кьуна хIурматалъул грамо-
та ва мобильный телефон. Гьеб-
го школалъул 10  классалъул 
цIалдохъан МухIамад Астими-
ровасе «Расправь, крылья» но-
минациялда гьабураб жигараб 
гIахьаллъиялъе гIоло грамота.

ГIайшат Исламбиева

(Байбихьи-тIоцебесеб гьум.)
Турниралда бергьара-

зе гIарцулал сайгъатал кьезе 
спонсорлъиялъулаб кумекги 
гьабуна:  ДРялъул Халкъияб 
Собраниялъул вице-спикер 
СайгидахIмад  АхIмадовас 50 
азарго, предприниматель Ис-
пай ГIумарахъаевас 50 азарго, 
«ЧиркейГЭСстрой» ОАОялъул 
УПТКялъул генералияв дирек-
тор МухIамад Загьидовас 10 
азарго, Белоруссиялъул чемпи-
он Азамат Нуриковас 10 азар-
го гъурущ кьуна. 

Хъулухъалъулал ишал  тIур-
алаго гIумруялдса ратIалъарал 

полициялъулал ракIалде щве-
ялъул къецазда 6 батIияб 
цIайиялъул речIчIухъаби 
гIахьаллъана. 22 кг. цIайиял-
да тIоцебесеб бакI А. ГIабдул-
мажидовас, (Болъихъ рай-
он) кIиабилеб  - Р. Делековас 
(ЦIияблак район), лъабабилеб – 

А. Бекмирзаевас (Гумбет рай-
он) ва А. Делековас (ЦIияблак 
район) ккуна.

26 кг. цIайиялда тIоцебесеб 
бакIалъе Р. Сатемиров (Ка-
рачаево-Черкесия республи-
ка, гьев спортсменасе щва-
на «ЛъикIаб техникаялъе 
гIоло» грамотаги), кIиабилеб 
бакIалъе Ш. ГIабдурахIманов 
(Гумбет район), лъабабилеб 
бакIалъе Р. Есенеев (Карача-
ево – Черкесия, гьесие щвана 
«Балагьаразул ракIалъ воси-
ялъе гIоло» грамотаги) ва М. 
ГIалихIажиев (Гъизилюрт ша-
гьар) мустахIикълъана.

   32 кг. цIайиялда тIоцебесеб 
бакI Ш. ГIабдулмуъминовас 
(Болъихъ район), кIиабилеб 
-А. МухIамадовас - (Гум-
бет район), лъабабилеб- М. 
ГIабдулаевас (Гъизилюрт ша-
гьар), Ш. Качалаевас (Каз-
бек район); 35 кг. цIайиялда 

тIоцебесеб бакI Н. Астимиро-
вас (Гумбет район), кIиабилеб 
– Х. Къурбановас (Казбек рай-
он), лъабабилеб – Г. ХIажиевас 
(ЦIияблак район), М. Бати-
ровас (Хунзахъ район); 38 
кг.  цIайиялда тIоцебесеб бакI 
Н. ГIубайдулаевас (Болъ-
ихъ район), кIиабилеб – Р. 
Багьавдиновас (Хьаргаби 
район), лъабабилеб – И. Из-
иевас (Беларусь Республика), 
Р. ХIайбулаевас (Болъихъ рай-
он); 42 кг. цIайиялда тIоцебесеб 
бакI М. Сагиндиковас (Гъи-
зилюрт район, Сулахъ стан-
ция) кIиабилеб – А. ГIисаевас 
(Хасавюрт), лъабабилеб – Б. 
Гьиматовас (Гумбет район), Г. 
ТIалхIатовас Хьаргаби район) 
ккуна.

КIиябго турниралда гIа-
хьаллъана 18 команда.

«Гумбет» РИО

 Гумбет районалда 22 ма-
ялда тIобитIана «Цогояб Рос-
сия» партиялъул рахъалдасан 
Россиялъул федерациялъул 
Федералияб Собраниялъул 
Пачалихъияб Думаялде «Цо-
гояб Россиялъул» рахъалда-
сан депутатлъиялде канди-
датал рихьизарилелде, гьеб 
партиялда жанисел гьаркьал 
кьеял.

Бихьизабизе ккола, рищи-
язул участкабазда лъикIаб 
хIадурлъи гьабун букIана. Гье-
нир рукIана рищиязда цересел 
гьаркьал кьолезул хIакъалъулъ 
баянал.

«Цогояб Россия» ВППялъ-
ул Гумбеталъул бакIалъулаб 
отделениялъул нухмалъулев 
АхIмад Сулаймановас абуна:

«Цереккунисел гьаркьал 
кьеялъе рагьун букIана ри-
щиязул 6 участок: МелъелтIа, 
ЦIунди-Щабдухъ, ЛъаратIа, 
Гьарадирихъ, Аргъвани, 
Гъоркь Инхо росабалъ.

Районалъул гIадамаз прай-
меризалда жигараб гIахьаллъи 
гьабуна».

Районалъул бетIер, «Цо-
гояб Россия» партиялъ-
ул бакIалъулаб  отделе-
ниялъул политсоветалъул 
секретарь МухIамадгIали 
МухIамадгIалиевас халгьа-
буна гьабуна гьаркьал кье-
ялъул иналъул ва дандчIвана 
избирателалгун. Гьес абуна 
пачалихъияв, муниципалияв 
хъулухъчиясул, гьединго депу-

татасул жавабияб масъала кко-
лин гIадамазе ва жамгIияталъе 
гIоло хIалтIи. Нилъ цо бакIалда 
чIезе кколаро, церехун ине кко-
ла.

«Цереккунго гьаркьал 
кьеялъ санагIат букIине буго 
Россиялъул Федерациялъул 
Федералияб Собраниялъул Па-
чалихъияб Думаялде ва Дагъ-

истан Республикаялъул Хал-
къияб Собраниялде «Цогояб 
Россия» партиялъул рахъалда-
сан депутатлъиялде кандида-
таллъун мустахIикъал гIадамал 
рихьизаризе», - ян абуна райо-
налъул бетIерас. 

Гьаркьал кьун лъугIун ха-
дуб хIисабалъул комиссиялъ 
хIасилал гьаруна. 

«Гумбет» РИО

25 маялда МелъелтIа гьор-
кьохъеб школалда тIобитIана 
ахирисеб цIумур кьабиялъ-
ул байрам. Гьеб рагьана ва 
бачана школалъул тарбия-
гун  лъайкьеялъул рахъалъ 
директорасул заместитель  
Рамазан МухIамадовас. Гьес 
кIалъазе рагIи кьуна шко-
лалъул директор Эльмира 
МухIамадовалъе. Эльми-
раца школа лъугIун унезда  

мугIалимзабазул ва шко-
лалъул дирекциялъул рахъ-
алдасан баркана ахирисеб 
цIумур кьабиялъул байрам. 

Гьелъ школа лъугIун уне-
зе гьарана гIумруялъул нухда 
талихI, гьабулеб ишалъулъ 
битIккей ва гьединго экзаме-
нал ракIразияб хIалалъ кьезе. 
Гьелъ школалъул дирекциялъ-

ул рахъалдасан ва лъайкьеялъ-
ул отделалъул нухмалъулев 
Муса КъурамухIамадовас 
лъайкьеялъул отделалъул 
рахъалдасан районалда, ре-
спубликаялда тIоритIарал 
олимпиадазда, конкурсазда, 
спортивиял къецазда приза-
лъулал бакIал ккуразе, обще-
ственнияб хIалтIулъ тIокIлъи 
бихьизабуразе ва лъикI 
цIаларал цIалдохъабазе олим-

пиадазде, конкурсазде лъимал 
хIадурарал мугIалимзабазеги 
кьуна грамотаби. 

11 соналъ жидер лъима-
лазе кьураб тарбия-лъаялъ-
ухъ мугIалимзабазе ракI-
ракIалъулаб баркала кьураб, 
школа лъугIун унел лъималазе 
хадубккунисеб гIумруялъулъ 
битIккей гьарараб кIалъай гьа-

буна выпускниказе умумузул 
рахъалдасан Сакинат Лаба-
зановалъ. ЦБСалъул рахъал-
дасан ПатIимат ХIусеновалъ 
байрамги баркулаго библи-
отекаялъул хIалтIулъ жи-
гараб гIахьаллъи гьабурал 
цIалдохъабазе кьуна грамо-
таби. Школа лъугIун унезда 
хадубккунисеб гIумруялъулъ 
битIккей, ва ЕГЭязда лъикIал 
хIасилал ккей гьарараб кIалъай 

гьабуна гьезул тIоцеесей учи-
тельница Майсарат Анварбе-
говалъ.  Гьединго баркиялъ-
улал церерахъинал, сценкаби 
рукIана школа лъугIун унезе 
цIалдохъабазулги.

Ахирисеб цIумур кьа-
буна тIоцебесеб классалъул 
цIалдохъабаз.

         ГIайшат Исламбиева 

    Килалъ росдал шко-
лалда ахирисеб цIумур 
кьабиялъул байрам байби-
хьана радалго, роххалилаб 
ахIвал-хIалалда. Байрам 
баркана школалъул дирек-
тор, СагIидбег ГIузаировас, 
росдал администрациялъул 

бетIер АхIмад Каримовас, 
районалъул лъайкьеялъ-
ул отделалъул специалист 
ПатIимат ГъалбацIовалъ. 
ГъалбацIовалъ олимпиада-
базда бергьарал лъималазе 
кьуна грамотаби.

 11 классалъул цIалдохъабаз 

рикIкIана учительзабазе 
кучIдул, гьара-рахьиял, иса-
на школалде рачаразе кьуна 
сайгъатал. Хадуб школалъул 
хIаракатчагIазул  букIана цере-
рахъин выпускниказе сайгъат 
гьабураб.

Исрапил Заирбегов

БухулеБ Буго цIумур

ЦIурмил гьаракь буго, кьурда багъулеб

халкъалъе толел чагIИ
 гIакълу-тадБИр Бугел те

Депутатлъиялде щал рищилел
Гумбет районалда «Цогояб Россия» партиялъ 

праймериз тIобитIана

гIелму-хIИкматалъул хIалБИхьаразе

Бакълъулазул школазда – ахирисеб цIумур
Республикаялъул ва районалъул къецазда бергьаразе 

грамотабиги кьуна

гIелаз – гIелазухъе

«Дагъистаналъе – сахаб гIел» 
абураб къец

Гьениб кIиабилеб бакI ккуна МелъелтIа
 гьоркьохъеб школалъул цIалдохъан

 ПатIимат Расуловалъ

Олимп босарал бакълъулазул кIиабилеб 
турнир

23 маялда искусствоялъул 
школалъ гьабураб хIалтIул 
хIисабкьезе данделъун 
рукIана Россиялъул халкъа-
зул гIадатияб маданияталъул 
Гумбеталъул маданияб цен-
тралъул данделъабазул за-
лалда.

Гьеб тадбиралда гIахьал-
лъана Дагъистан Респу-
бликаялъул культураялъул 
министерствоялъул цIалул 
заведениязул рахъалъ мето-
дикияб централъул кIудияй 

методист Светлана Аванесо-
ва, районалъул администра-
циялъул бетIерасул замести-
тель АхIмад Сулайманов, 
районалъул культураялъул, 
физическияб культураялъул, 
гIолилазул политикаялъул, 
спорталъул ва туризмалъ-
ул отделалъул нухмалъулев 
МухIамад ГIумардибиров, 
лъималазул умумул, учреж-
дениязул ва гIуцIабазул нух-
малъулел ва хIалтIухъаби. 

 Маданияб централда дан-

делъилелде Светлана Аване-
совагун искусствоялъул шко-
лалъул, маданияб централъул, 
районалъул библиотекаялъ-
ул хIалтIухъаби ана КIудияб 
ВатIанияб рагъда хварал 
районцоязул хIурматалда 
бараб памятникалда цере 
тIугьдул лъезе. Хадур щва-
на гIемерфункциязулаб 
гIолилазул централде, музеял-
де, искусствоялъул школалъул 
кабинетазде, репетициязул за-
лалде, районалъул библиотека-
ялде ва цогидалги бакIазде.

Данделъабазул залал-
да гIодор чIаразда цеве 
хIисабкьеялъул докладгун   ва-
хъана  искусствоялъул    школа-
лъул нухмалъулев ГIабдулму-
слим ГIабдулмуслимов. 

Гьес абуна Гумбетал-
да гIадатлъун лъугьун бугин 

гьадинал дандеруссиназ-
да  лъагIалил хIисабкьеял 
тIоритIи. Лъималазе щва-
раб гьунаралъул халгьабизе 
умумузеги, жидецаго гьа-
бураб хIалтIи загьирлъизе 
мугIалимазеги рес кьолин 
гьелъин.

Баркиялъулал кIалъаял 
гьаруна райадминистраци-
ялъул бетIерасул заместитель 
АхIмад Сулаймановас, райо-
налъул централияб библио-
текаялъул нухмалъулей Си-
ядат ГIабдулмутIалибовалъ, 
ЦIаналъ аслияб школалъ-
ул директор СагIидбег 
МутагIиловас, поэтесса 
ПатIимат АхIмадибировалъ, 
улбузул рахъалдасан Умуку-
сум МухIамадовалъ, «Бакъ» 
ясли-ахалъул нухмалъулей Са-
лимат ХIамидовалъ.

 Районалъул администраци-
ялъул бетIерасул заместитель 
АхIмад Сулаймановас райо-
налъул бетIер МухIамадгIали 
МухIамадгIалиевасул рахъ-
алдасан лъималазул творче-
ство цебетIезабиялъулъ лъураб 
бутIаялъе гIоло, искусствоялъ-
ул школалъул хIалтIухъабазе 
кьуна грамотаби.

ГIабдулмуслим ГIабдул-
муслимовас грамотаби кьуна 
искусствалъул школалъул цо-
цо хIалтIухъабазе, кьурдухъ-
абазе, Чачан Республикаялда 
кьурдун, балагьарал хIайран 
гьарурал, МелъелтIа «Бакъ» яс-
ли-ахалде хьвадулел гьитIичал 
Салимат Билаловалъе, Загь-
ра АхIмадибировалъе.

Байрамалъулаб ахIвал-
хIал букIана хIисабкьеялъул 
данделъиялда.  Цере рахъа-

на искусствоялъул школалъ-
ул «ГьитIинал магIарулал» 
коллективалъул кьурдухъа-
би гурелги,  «Гумбеталъул 
гьунарчагIи» концертчагIазул 
къокъа, районалъул халкъияб 
театр.

 Ахиралда искусствоялъул 
школалъул хIалтIуе лъикIаб 
къимат кьураб кIалъай гьа-
буна ДРялъул культураялъул 
министерствоялъул цIалул 
заведениязул рахъалъ мето-
дикияб централъул кIудияй 
методист Светлана Аванесо-
валъ. Абуна школалда кьурдуе 
гIун бачIунеб гIел  куциялъе 
районалъул администрациялъ 
санагIатал шартIал гIуцIун ру-
гиланги.

Къурмагъиз ХIадисова

Шамил районалъул 
«Цолъи» газета къватIибе 
биччазе байбихьаралдаса 85 
сон тIубай кIодо гьабизе гьеб 
районалъул администраци-
ялда данделъун рукIана 24 
маялда авар мацIалда ша-
гьаразда, районазда рахъ-
улел газетазул цо-цо ре-
дакторзаби, хIалтIухъаби. 
Гьенире къабул гьарун, 
юбилей баркизе гьоболлъухъ 
ун рукIана «Гумбет» СМИ-
ялъул бетIерав редактор 
ХIамзат ГIизудиновгун анкь-
го хIалтIухъанги. Нижер 
ракIазе кIудияб асар гьабуна 
Шамил районалъул гьалбал 
хириял гIадамазул сахават-
лъиялъ, тIаде рачIараздехун, 
къаламцояздехунбугеб берба-
лагьиялъ.

Гьенире сапар гьабурал 
бакълъулазул газеталъул 
хIалтIухъабазул гIемерисел 
рукIана Шамил районалде 
тIоцебесеб нухалъ щолел чагIи. 
Берцинаб тIабигIаталъги, Бас-
рияб Гьоор росулъ риххичIого 
хутIун ругел церегосел си-
язде аскIоре щвеялъги, Гум-
беталъул ракьалда ругез-
дасаги рорхатал мугIрузул 
ракьанлъабаздегIан рарал роса-
базул тарихалъул хIакъалъулъ 
гьениве чанго нухалъ щварав 
ХIамзат ГIизудиновас бицараб 
хабаралъги, беричал ахазги, 
цо-цо росабалъ хурухъанлъи 
хIалтIизабиялде кIудияб кIвар 
кьолеб батиялъги пана гьару-
на. Бищунго роххараб иш – 
ГIабдурахIман – афандиясул 
зиярат бугеб бакIалде щвей. 
Устарзабазул зияратал гIемер 
ругеб бакIлъун кколеб Шамил 
районалде, рикIкIад бугониги, 
хадурккунги щвей буго нижер 
мурад.

 Юбилей кIодо гьабизе гье-
нире рачIана авар мацIалда 
хъвадарулел, авар мацIалда 
рахъулел газетазул редакци-
язда хIалтIулел МахIачхъала, 
Хасавюрт, шагьараздаса, Ун-
соколо, ЧIарада, Хунзахъ 
районаздаса журналистал, 
авар мацI хириял, гьелъул 
хIурмат гьабулел чагIи, Авар 
мацIалъул мугIалимзабазул 
ассоциациялъул нухмалъулей 
Баху МухIидинова. «Цолъи» 
газеталъ 85 сон тIубаялъул 
юбилей кIодо гьабулеб роха-

лилаб дандеруссин рагьана 
ва бачана Шамил районалъул 
бетIерасул заместитель Ибра-
гьим МухIамадовас.

    Шамил  районалъул «Цо-
лъи» газеталъул бетIерай ре-

дактор ПатIимат ГьитIиновалъ 
бицана райгазеталъ нахъа та-
раб 85 сонилаб нухалъул.

Юбилейги баркун, редак-
циялъул захIмат бокьулеб 
коллективалъе къимат кьураб, 
хадубккунги хIалтIулъ бер-

гьенлъаби гьарараб кIалъай 
букIана Шамил районалъ-
ул бетIерасул заместитель 
МахIач МахIачевасул.

   Хадур цоязда хадур цоял 
рахъун, «Цолъи» газеталъ-
ул хIалтIухъабазда баркулеб 
букIана юбилей. Баркиялъулал 
кIалъаял гьаруна Хасавюрталъ-
ул лъабго  батIияб мацIалда 
рахъулел газетазул бетIерав 
редактор МухIамадрасул 
ШайихмухIамадовас,  инфор-
мациялъул  «Гумбет»    отдела-
лъул нухмалъулев ХIамзат 
ГIизудиновас, Авар мацIа-
лъул мугIалимзабазул ассоци-
ациялъул   нухмалъулей    Баху 
МухIидиновалъ, МахIачхъа-
лаялъул       информациялъулаб 
идараялъул     нухмалъулелъул 
заместитель Зайнаб ГIалими-
рзаевалъ, Хунзахъ районалъул 
«Росдал захIматчи» газеталъ-
ул бетIерай редактор Фатима 
МухIамадовалъ, «Миллат» 
газеталъул хIалтIухъан Аша-
хан Юсуповас, Унсоколо 
районалъул «Ахихъан» га-
зеталъул редактор Сани-
ят КъебедмухIамадовалъ, 
ЧIарада районалъул «ЧIарада» 
газеталъул редактор Аминат 
МухIамадовалъ, МагIарул 
басмабазул цолъиялъул (ААГ) 

нухмалъулев МухIамадрасул 
ГIумаровас ва цогидазги.

     Гьединго Шамил районал-
да тIобитIана дагьаб цебегIан 
гIуцIараб Авар мацIалда рахъ-
улел басмабазул цолъиялъул 
данделъиги. Гьелдаса хадур 
Шамил районалъул нухмалъу-
лелги гьалбалги рахана Хучада 
росдал магIарде. Лъималазул 
лагералъул хIухьбахъиялъул 
минаялъуб халатбахъана бай-
рам. Зурма-къолол гьаракьалъ 

тIадбосун бугоан гьеб мухъ. 
Къурдухъабазги кочIохъабазги 
рази гьаруна киналго. Щибаб 
коллективалъе сайгъат гьару-
лел рукIана кучIдулги, кьурда-
биги.

БатIи-батIиял нигIматаз 
бечед гьарурал кванил столаз-
да нахъа гIодор чIезаруна ки-
налго. МагIарулазе бокьулеб 
мугьалде, рахьдал бахъулеб 
нигIмат щаралде гIунтIунги 
гьарзаго чIезабун букIана, цо-
гидаб кванида тIадеги.

Дандеруссиналда грамо-
таби, дипломал кьуна райад-
министрациялъги, бетIерай 
редакторалъги «Цолъиялъул» 
хIалтIухъабазе, гьалбадерие-
ги щивасе сайгъатал хIадурун 
ругоан. РакIалде щвеялъе сура-
талги рахъун, берцинго нухда 
регIана гьалбал.

   КIудияб баркала кьолеб 
буго «Гумбет» басмаялъул 
хIалтIухъабаз лъикIаб гьобол-
лъиялъухъ, гIаданлъиялъухъ, 
ниж кIодо гьаруралъухъ Ша-
мил районалъул нухмалъ-
улезе, «Цолъи» газеталъул 
бетIерай редактор ПатIимат 
ГьитIиновалъе, редакциялъул 
хIалтIухъабазе. Сахлъи, рохел, 
халатаб гIумру гьарула гьезие.

Къурмагъиз ХIадисова

21 маялъ Килалъ росулъ 
тIоритIана торгIо хIаялъул 
къецал, цадахъго Къуръан 
цIалиялъулги. Динияв ва 
жамгIияв хIаракатчи АхIмад-
хIажи ТIагьаев ракIалде щве-
завиялъул тадбир букIана 
гьеб. 

Къецазда гIахьаллъана 13 
команда, 7 нилъер районалда-
са ва 6 тIаде рачIарал гьалбал. 
Абизе бегьила гьел къецал 
лъугьанин унго-унгояб спор-
талъул байрамлъунилан. ТоргIо 
хIалезги бихьизабуна ракI тIаде 
цIалеб берцинаб хIай.    (Ахир-ункъабилеб гьум.)

мадаНИяБ тIалаБ тIоБИтIулаго

«ГьитIинал магIарулал» 
ансамблялъул бергьенлъаби

Бакълъулазул искусствоялъул школалъул 
хIисабкьей

къалам, дуца щуре щакъИялдехуН

Шамил районалъул «Цолъи» басмаялъул  
85-сонилаб нух

Гьеб байрамалда цадахъ МагIарул басмабазул цолъиялъул
 данделъиги тIобитIана

гIолохъаНлъИ аБула

АхIмад-хIажи ТIагьаев ракIалде щвезавиялъул 
къецал

Къуръанги цIалана, торгIоги хIана

                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

докумеНты

   Утерянное удостоверение, выданное в 2004 году, серия БК № 0380059, Военным комис-
сариатом Республики Дагестан, на имя Нуцалханова Ахмеда Мирзакадиевича, с. Мехельта 
Гумбетовского района РД, считать недействительным.

оБъявлеНИе

18 маялъ Килалъ росдал 
школалде вачIун вукIана 
Гъоркь Инхо участкаялъ-
ул больницаялъул тера-
певт МухIамад СагIидов. 
Гьес мугIалимзабазул 
къокъаялъе цIалана бидул 
тIадецуялъул хIакъалъулъ 
лекция. Лекциялда бицунеб 
буго гипертония унтуде (би-
дул тIадецуй) дандекъеркье-
зе хасал школал рагьиялъул. 

Гьелъул аслияб мурад-
ги бугин абуна гIадамазда 
гьеб унтиялъул тIабигIатал 
лъай, сундасан кин гьеб 
унти загьирлъулеб, цIуна-
къай кин гьабилеб унтичIого 
рукIинелали. Бидул тIадецуй 
цIикIкIиналъе гIиллабилъун 
рихьизарулел руго гIемер цIам 
хIалтIизаби, гIаракъи, чагъ-
ир гьекъей, хъалиян бухIи, 
кванда гъорлъ калий дагьлъи, 

кьаралъи. Нилъеца миллат 
гьабичIого тани, цIикIкIараб 
бидул кьабиялъ  рачунел руго 
инфаркт ва инсульт ккеялде. 

ЛъикIаб лекция цIалана 
МухIамад СагIидовас мугIа-
лимзабазе, гьезул суалазе 
кьуна  жавабал. Киназулго 
борцана бидул кьаби ва гьел 
ругьунги гьаруна бидул кьаби 
борцине.  

Исрапил Заирбегов

ЦIодорлъи гьабе: гипертония!

    Игьали росу буго рай-
оналъул росабазул бищун 
кIудиязул цояб. Гьениб 
гIадамаз яшав гьабулеб 
буго ахихъанлъиялдалъ-
ун, боцIухъанлъиялдалъун 
ва хурухъанлъиялдалъ-
унги. Гьезул буго жидер-
го гIуцIиги, гIадаталги, 
гIаданлъиги, иманги, яхIги. 
Гьале 7 моцI унеб буго гьеб 
росдае нухмалъи гьабизе 
ХIажимурад МухIамадов ви-
щаралдаса. 

     ХIажимурадица баян кьу-
на гьарурал хIалтIабазул: гьеб 
заманалда росулъ гьарун руго 
гIезегIанго хIалтIаби. Бищун 
аслияб жо ккола гьекъезе лъим 
чIезаби. Гьелда хурхун адми-
нистрациялъ хIалтIабиги гьа-
рун руго. ЦIаналъе рукIарал 
лъел рогIрал къачIана, бахъун 
рагIалде щолеб буго БатIалил 
къай авалалде лъим Игьа-
либ, лъим жаниб цIунизе гье-
ниб лъун буго 4 тонна жани-
бе унеб махул къали, хасало 
цIорочIого букIине бан буго 
гьеб жаниб лъезе рукъ.

Администрациялъ кIудияб 
кIвар кьолеб буго гIадамазул 
ахал лъалъазе лъим чIеза-
биялдеги. Гьеб мурадалда 

Хунзахъ ФГБУ «Водканал» 
гьелгун цадахъ хIадурун руго 
ихдал цудунго лъим кьабу-
лел насосал, лъим бачунел 
рахъал. ГIадамал рахъинарун 
рахъал къачIан руго Байдан, 
Ракьандахъ абулел бакIазда, 
Иххласа, Гьоносула магъилъе. 
1500 метралда къачIан руго 

рахъал. НахъругIаниб бан 
лъугIизабун, хIалтIизе биччан 
буго къулгIа гIадамазул куме-
калдалъун (даруяб лъим бу-
геб бакI). ЦIаналъ лъалъадизе 
лъим бачана 200 метралъул ха-
лалъиялда.

  Администрациялъ кIудияб 
хIалтIи гьабуна росулъ то-
кил напряжение киназего цо-
гояб къагIидаялда букIунеб 
хIал гьабизе. Гьеб мурадалда 
ЦIаналъ, Кунзахъ, Лъанлъа-
ри лъуна 160 киловатт къу-

ваталъул трансформаторал. 
Игьали лъуна къуватаб транс-
форматор, Эхелъ, ГохIила, 
НахъругIан авалазда лъуна 
трансформаторал, гьединго 
хисана басралъарал токил ква-
рал. Росулъ жаниб чIезабун 
буго рацIцIалъи, къачIан руго 
жанисел ва къватIисел нухал, 

бетон тIезе кколелъуб бетон 
тIун, къед гьабизе кколелъуб 
къед гьабун.Администраци-
ялъул  хIаракатчилъиялдалъун 
росулъ гIолилазда гьоркьор 
тIоритIана спорталъул батIи-
батIиял тадбирал.

 КIудияб росулъ масъа-
лабиги гIемер рукIуна, бажа-
рараб хIалалъ гьел тIуразе 
хIаракат бахъиги гьеб иман 
букIин буго, иман бугесул иш 
цебехун уна. 

           Исрапил Заирбегов

Бакълъулазул роСу

(Байбихьи-лъабабилеб гьум.)
ХIаял унел рукIана тIаса бер бо-
сизе бокьулареб хIалалъ гъира-
ялда, щивас бихьизабуна торгIо 
хIазе бугеб кIудияб махщелги 
ТIоцебесеб бакI щвана Килалъ 
росдал командаялъе. КIиабилеб 
бакI щвана Хунзахъ районалъул 
Гьамущи росдал командаялъе, 
лъабабилеб бакI щвана Болъ-
ихъ районалъул КIижани росдал 
командаялъе, ункъабилеб бакI 
Игьали росдал командаялъе.

ТIоцебесеб бакI ккураб ко-
мандаялъе кьуна кубокги 20 
азарго гъурущги, медалал-

ги, грамотабиги. КIиабилеб 
бакIалъе 15 азарго гъурущги, 
медалалги, грамотабиги, лъаба-
билеб бакIалъеги 10 азарго гъу-
рущги  медалалги, грамотабиги. 
ГIарцулал сайгъаталги грамота-
биги кьуна гьенир батIи-батIиял 
номинацияздаги.

    Къецал тIоритIизе спон-
сорлъи гьабуна жидеда Аллагь 
разилъаял Къурбандибир-
хIажи ГIумарасхIабовас, 
МухIамаднаби ГъалбацIовас 
ва АхIмад-хIажи ТIагьаевасул 
гIагарлъиялъ.

Исрапил Заирбегов

Фдеральный закон от 27 
июня 2010 года № 210 - ФЗ «Об 
организации представления го-
сударственных и муниципаль-
ных услуг» регулирует отно-
шения, которые возникают при 
предоставлении государствен-
ных и муниципальных услуг 
федеральными органами госу-
дарственной власти, органами 
местного самоуправления и дру-
гими органами, определенным 
этим федеральным законом. 
Данный закон предусматривает, 
что государственные и муници-
пальные органы самостоятельно 
могут запрашивать сведения в 
электронном виде.

 При обращении в Управле-
ние Росреестра по РД с запросом 
о предоставлении сведений со-
держащихся в ЕГРП, различны-
ми органами государственной 
власти и местного самоуправ-
ления на бумажных носите-
лях, документооборот прохо-
дит несколько этапов, начиная 
с отделения почтовой связи и 
заканчивая непосредственно ис-
полнителем данного запроса и 
направления ответа заявителю, 
а также удлиняются сроки ис-
полнения.       Доводим до сведе-
ния руководителей органов го-
сударственной власти, местного 
самоуправления и правоохрани-
тельных органов, что электрон-
ное взаимодействие позволяет 
оперативно, в более короткие 
сроки и без бумажных носите-
лей, обеспечить оказание услуг 
тому или иному органу.

 Постановлением Правитель-
ства Российской Федерации от 
8 сентября 2010 года № 697 ут-
верждено положение «О единой 
системе межведомственного 
электронного взаимодействия», 
которое определяет назначения 

и правила формирования единой 
системы межведомственного 
электронного взаимодействия, а 
также основы информационного 
обмена

 Информацию о зарегистри-
рованном объекте недвижи-
мого имущества и о наличии 
либо отсутствии недвижимого 
имущества, зарегистрирован-
ного в ЕГРП на физических и 
юридических лиц можно полу-
чить через сервис официального 
сайта Росреестра, который дает 
возможность пользователям, 
владеющим «ключом» доступа, 
осуществляет поиск и просмотр 
общедоступных сведений об 
объектах недвижимости, а так-
же запрос и копирование све-
дений ограниченного доступа 
(в объеме выписки из ЕГРП) об 
объекте недвижимости (на плат-
ной основе). Сервис работает в 
полном объеме, каких либо на-
реканий по его работе не посту-
пало.

Управление предоставляет 
«ключи» доступа, которые по-
зволяют, осуществляют ука-
занный выше просмотр, поиск и 
запрос сведений на сервисе. При 
этом «ключи» доступа необхо-
димо ежегодно обновлять.

  Для получения «ключа» до-
ступа необходимо обращаться в 
Управление Росреестра по РД по 
адресу: г. Махачкала, проспект 
Гамидова, № 9 «а».

 Благодаря Единой системе 
межведомственного электрон-
ного взаимодействия значитель-
но снижаются сроки, уменьша-
ется время на поиск и обработку 
информации, повышается каче-
ство предоставляемой услуги.

Хасавюртовский 
межмуниципальный отдел 

управления Росреестра по РД

  Районазда гьоркьосеб рагъулаб комиссариаталдасан «Е» категориялъул шоферлъи-
ялъе цIализе витIизе 3 чи ахIулев вуго. Гьел хадур армиялдеги ритIизе руго.

    Кандидатазул букIине ккола 11 классалъул лъай, шоферасул «В» ва «С» категория, 
щулияб сахлъи. ТамихIалде цIачIев чи  вукIине ккола.

    ЦIализе ине бокьарал рачIине ккола Казбек районалъул Дилим росулъе Казбек ва 
Гумбет районазда гьоркьосеб военкоматалъул отделалде. Тел.: (279) – 2 – 13 – 01 (02).

гIакIа ахIулеБ Буго

Игьали: лъедалъун ва токалдалъун хьезари
Байданалда, Ракьандахъ, Иххласа, Гьоносула ахакье рахъал рахъа-

на, НахъругIаниб даруяб лъел къулгIа бана, ЦIаналъ, Кунзахъ, 
Лъанлъари трансформаторал лъуна…

Бакьулъ Гьарадирихъ росулъа ГIабдуразакь ГIабдулбасиров Аллагьасул къадаралде 
щвеялда бан, гъваридаб пашманлъиялдалъун зигара балеб буго гьесул гIага-божаразда. Ал-
лалагь гьесие алжан насиб гьабеги, нахъе ругезе гIумруги кьеги.

зИгара

АхIмад-хIажи ТIагьаев ракIалде 
щвезавиялъул къецал

Единая система межведомственного 
электронного взаимодействия
Информация для руководителей органов

 государственной власти, местного
 самоуправления и правоохранительных органов

тIИБ


